
Numri i lëndës: 2021:254918 

Datë: 23.06.2023 

Numri i dokumentit:     04423319 

 

   PS.nr.58/2022 

 NË EMËR TË POPULLIT 

           

GJYKATA THEMELORE NË PRISHTINË/Departamenti Special, me kryetarin e trupit 

gjykues - gjyqtarin Kujtim Krasniqi dhe anëtaret e trupit gjykues, gjyqtaret profesional Lutfi 

Shala dhe Valon Kurtaj, si dhe me bashkëpunëtorin profesional Laurant Avdyli, në çështjen 

penale kundër të akuzuarit A.H, për shkak të veprave penale Pjesëmarrje ose organizimi i grupit 

kriminal të organizuar nga neni 277 par.1 dhe vepra penale Kontrabandim me migrantë nga neni 

164 par.1 lidhur me nenin 31 të KPRK-së, i akuzuar sipas aktakuzës së Prokuroria Speciale, 

PPS.nr.109/2021 të dt.27.12.2022, pas mbajtjes së shqyrtimit gjyqësor me datën 21.06.2023, në 

prezencën e Prokurores së Prokurorisë Speciale Habibe Salihu, të akuzuarit A.H, me mbrojtëset 

të tij sipas autorizimit, Av. Florije Manaj-Zogaj dhe av.Sahadete Gashi, me datë 23.06.2023 mori 

dhe përpiloj këtë:  

 

A K T GJ Y K I M 

 

I akuzuari: 

A.H, nga i ati S., dhe e ëma I., e gjinisë I., i lindur me datë ..., në I., me vendbanim në fshatin O., 

rr:”Q. H.”, nr..., K. I., me nr. personal: ///, i m., ka të kryer ///, i gjendjes së ..., sh., shtetas i R. së 

K..  

                                                         

ËSHTË FAJTOR 

 

Sepse,  

Gjatë vitit 2016, me qëllim të përfitimit të drejtpërdrejtë të dobisë pasurore, i akuzuari A.H me 

veturën e tipit S. O. me targa – ///, ka kontrabanduar migrant dhe atë G.H, B. H. dhe S. Z., shtetas 

të R. së K., të cilëve ju ka kërkuar para në vlerë prej /// (//) euro deri në .. (///) për person dhe i 

ka dërguar përmes S. në H., me destinim në S. e B. E. dhe të tre të dëmtuarit së bashku me të 

akuzuarin si shofer i veturës janë ndaluar gjatë rrugëtimit në H. nga Policia H..- 

   - me ketë ka kryer veprën penale Kontrabandim me migrantë nga neni 164 paragrafi 

1 të KPRK-së. 

Andaj, gjykata në bazë të nenit të lartcekur dhe neneve 2; 4; 7; 17; 21; 38; 39; 40; 42; 43; 47; 48; 

49; 69; 70; të KPRK-së dhe neneve 277, 358, 364 dhe 365 të KPPRK-së, të akuzuarin e: 

 

GJ Y K O N  

 

I. DËNIM ME BURGIM prej 2 (dy) vite ME KUSHT, dënim i cili nuk do të ekzekutohet 

nëse i akuzuari në afat të verifikimit prej 3 (tre) vite nuk kryen vepër të re penale, dhe 

 

II. DËNIM ME GJOBË prej 5.000.00 (pesë mijë) euro të cilin dënim i akuzuari është i 

obliguar ta paguajë në afat prej 15 ditësh nga dita kur ky aktgjykim bëhet i plotfuqishëm. 

 

III. I akuzuari dënimin e shqiptuar mund të paguajë deri në 5 (pesë) këste por jo më gjatë se 

dy (2) vite nga dita kur ky aktgjykim të bëhet i plotfuqishëm. Mundësia e pagesës me 

këste do të revokohet nëse personi i dënuar nuk e paguan këstin me kohë. 

 

IV. Nëse i akuzuari nuk e paguan dënimin e shqiptuar, gjykata konform nenit 43 par.3 të 

KPRK-së, i njëjti dënim do të zëvendësohet me dënim burgim duke llogaritur çdo 20 

(njëzet) Euro me një ditë burgim. 

 

V. Obligohet i akuzuari që të paguaj të gjitha shpenzimet e procedurës penale sipas llogarisë 

përfundimtare të kësaj gjykate dhe atë; në emër të paushallit gjyqësor të paguajnë nga 

100 (njëqind) euro dhe për fondin e viktimave të krimit shumën prej 100 (njëqind) euro, 

në afat prej 15 ditësh pas plotfuqishmërisë së këtij aktgjykimi, nën kërcënimin e 

përmbarimit me detyrim. 

 

Bazuar në nenin 277 të KPPK-së, gjykata: 

 

VI. URDHËRON, Konfiskimin e përhershëm të veturës së tipit S. O. me targa – //,  

 

VII. Udhëzohet Agjencia për Administrimin e Pasurisë së Sekuestruar ose të Konfiskuar që 

të shesë, likuidojë ose të mbajë pasurinë e specifikuar.  

 

VIII. Palët e dëmtuara G.H, B. H., S. Z. dhe A. H., për realizimin e kërkesës pasurore juridike 

udhëzohen në kontest të rregullt juridiko civil. 

 

 

A r s y e t i m 

 

Prokuroria Speciale e Republikës së Kosovës ka paraqitur aktakuzën PPS.nr.109/2021 të 

dt.27.12.2022, kundër të akuzuarit A.H për shkak të veprave penale Pjesëmarrje ose organizimi 

i grupit kriminal të organizuar nga neni 277 par.1 dhe veprës penale Kontrabandim me migrantë 

nga neni 164 par.1 lidhur me nenin 31 të KPRK-së. 

Lidhur me këtë çështje penale, gjykata ka caktuar dhe ka mbajtur shqyrtimin fillestarë me datë 

20.01.2023, ku pas leximit të aktakuzës, i akuzuari është deklaruar i pafajshëm, ndërsa kryetari 

i trupit gjykues e ka udhëzuar të akuzuarin se konform nenit 243 dhe 244 të KPPK-së ka të drejtë 

të paraqesë kërkesë për kundërshtim të provave dhe hudhje të aktakuzës. 
 

Mbrojtëset e të akuzuarit në afatin ligjor, kanë paraqitur kërkesë për kundërshtim të provave dhe 

hudhje të aktakuzës dhe gjykata me aktvendimin PS.nr.58/22, të datës 15.03.2023, ka aprovuar 

pjesërisht kërkesën për hudhje të aktakuzës dhe ka hedhur poshtë akuzën sa i përket veprës 

penale Pjesëmarrje ose organizimi i grupit kriminal të organizuar nga neni 277 par.1, aktvendim 

i cili është vërtetuar edhe nga Gjykata e Apelit me aktvendimin PN.S.nr.18/2023 të datës 

29.03.2023. 

 

Gjykata me datën 21.06.2023ka caktuar dhe mbajtur shqyrtimin gjyqësor, në të cilën kanë marrë 

pjesë Prokurorja e Prokurorisë Speciale Habibe Salihu, i akuzuari A.H me mbrojtëset të tij sipas 

autorizimi, Av. Florije Manaj-Zogaj dhe av.Sahadete Gashi dhe gjykimi ka vazhduar vetëm sa i 

përket veprës penale Kontrabandim me migrantë nga neni 164 par.1 të KPRK-së. 

 

Pas leximit të aktakuzës nga ana e Prokurores së Prokurorisë Speciale, të akuzuarit i është dhënë 

mundësia të deklarohet lidhur me fajësinë. 
 

I akuzuari në kuptim të nenit 322 dhe 242 të KPPRK-së, ka pranuar fajësinë për veprën penale 

për të cilën akuzohet dhe  gjykata në rastin konkret, lidhur me pranimin e fajësisë, pas marrjes 

së mendimit nga  mbrojtëses dhe Prokurores së Shtetit, të cilat janë deklaruar që të aprovohet 

pranimi i fajësisë nga i akuzuari dhe pas vërtetimit se janë përmbushur kërkesat nga neni 242 

par.2, nën – par. 2.1, 2.2, dhe 2.3 të KPPRK-së, përkatësisht pas vlerësimit se i akuzuari e ka 

kuptuar natyrën dhe pasojat e pranimit të fajësisë, se ky pranim është bërë në baza vullnetare dhe 

se mbështetet në faktet dhe provat që përmban aktakuza, po ashtu pas vërtetimit se aktakuza nuk 

përmban asnjë shkelje të qartë ligjore ose gabime faktike të paraparë me nenin 242 par. 2, nën – 

par. 2.4 të KPPRK-së, ka marr aktvendim me të cilin ka pranuar pranimin e fajësisë nga i 

akuzuari lidhur me veprën penale e cila i vihet në barrë. 
 

Meqenëse i akuzuari ne fillim të shqyrtimit gjyqësor e ka pranuar fajësinë për veprën penale që 

i vihet në barrë gjykata nuk është lëshuar në nxjerrjen e provave të cilat kanë të bëjnë me 

vërtetimin e gjendjes faktike dhe komfor nenit 322 par.4 te KPRK-së, ka vazhduar me fjalën 

përfundimtare të palëve. 
 

Prokurorja e Prokurorisë Speciale në fjalën përfundimtare ka deklaruar se me qenë se në këtë 

seancë i pandehuri pranoi fajësinë në mënyrë vullnetare, ashtu duke pasur parasysh që i njëjti 

është përgjegjës për veprën e tij, ngase nuk ekziston asnjë rrethanë të cilën të akuzuarin e 

përjashton nga përgjegjësia penale, propozoj që të akuzuarin ta shpallni fajtorë dhe duke i marr 

parasysh të gjitha rrethanat si ato rënduese ashtu edhe ato lehtësuese duke e marr parasysh edhe 

rrezikshmërinë shoqërore të kësaj vepre penale por gjithnjë duke vlerësuar edhe pranimin e 

fajësisë nga ana e të akuzuarit, propozoj që të njëjtit ti shqiptohet një dënim adekuat me KPRK, 

po ashtu propozoj që të shqiptohet edhe dënim si konfiskimi i mjetit i cili është përdor në rastin 

konkret vetura, e cila është konfiskuar nga autoritetet H. e që është e tipit S. O. me targa s. ///. 

Mbrojtësja e të akuzuarit A.H, av. Florije Manaj-Zogaj, në fjalën përfundimtare deklaron se: 

pajtohet me pranimin e fajësisë nga i mbrojturi i saj, pranimi i fajësisë  është bërë me vullnetin 

e lirë pa presion dhe pas konsultimeve me to si mbrojtëse, i mbrojturi i saj është penduar, i vjen 

keq, po ashtu është hera e parë që ka ra ndesh me ligjin, është mbajtës i familjes po ashtu punon 

dhe është baba i tre fëmijëve dhe me të ardhurat që ai i ka e mban të gjithë familjen. Ka kërkuar 

nga gjykata që të merren parasysh rrethanat lehtësuese me rastin e matjes së dënimit dhe i 

mbrojturi i saj të dënohet me ndonjë dënim më të butë ashtu sikur se parashihet me ligj duke 

premtuar që në të ardhmen do të ketë kujdes me sjelljet e tij dhe do të sillet me përpikëri sipas 

vendimit të gjykatës, me qenë se vetura e sekuestruar nuk shërben me tutje në këtë proces kanë 

kërkuar që e njëjta ti kthehet të akuzuarit. 
 

I akuzuari A.H, në fjalën përfundimtare ka deklaruar se pajtohet në tërësi me fjalën 

përfundimtare të mbrojtëses së tij, ndihet i penduar dhe i vjen keq për këtë atë që ka ndodh dhe 

premton se nuk do të përsëris asnjëherë në vepër të tillë penale. 

 

Duke u bazuar në faktet se veprën penale e ka kryer i akuzuari, i njëjti është penalisht 

përgjegjës dhe i përgjegjshëm, se nuk ka bazë që e përjashton nga përgjegjësia penale, Gjykata 

të akuzuarin e ka shpallur fajtor dhe me aplikimin e dispozitave të KPRK, të njëjtit i shqiptoi 

dënim si ne dispozitiv te këtij aktgjykimi.   
 

Nga thëniet e vet të akuzuarit në shqyrtim gjyqësor dhe në fjalën përfundimtare si nga shkresat 

e lëndës dhe nga provat materiale siç janë: vërtetimi për sekuestrim sendeve nr. // i 

datës13.09.2016, raporti - relacion i Autoriteteve H. qershor 2016, Raporti me numër // i datës  

21.05.2012, shkresa me numër ///.bü i datës 04.08.2016, relacion së bashku me dëshmitë e 

dëshmitareve; 23 janar 2018, relacion i përmbledh me nr.//  shkurt 2018, Dëshmitë lidhur me 

komunikimet me Autoritetet H. për transmetimin e provave materiale përmes komunikimit: 

elektronik emalieve të datave 08.11.2022; 26.10.2022; 25.11.2022 ; 10.06.2022; 25.04.2022, 

05.04.2022; 04.04.2022; 26.10.2022; 25.10.2022; 10.06.2022; 25.04.2022;05.04.2022; 

05.04.2022; 04.05.2022 si dhe shkresat e tjera të lëndës, u vërtetua se i njëjti e ka kryer veprën 

penale për te cilën është akuzuar si në dispozitiv të këtij aktgjykimi. 
 

Pas pranimit të fajësisë dhe konstatimit të përmbushjes se kushteve në referim të nenit 322 dhe 

242 par.2, nën – par. 2.1, 2.2, 2.3 dhe 2.4 të KPPRK-së, gjykata ka vlerësuar se nuk është e 

nevojshme vërtetimi i ndonjë fakti relevant për shqiptimin e dënimit dhe për këtë arsye ka 

vazhduar me shqiptimin e dënimit. 

 

Gjatë matjes së dënimit për të akuzuarin, gjykata i vlerësoj të tëra rrethanat lehtësuese dhe 

rënduese të cilat ndikojnë në llojin dhe në lartësinë e dënimit konform nenit 69 dhe 70 të KPRK-

së, andaj gjykata si rrethanë lehtësuese për të akuzuarin A.H, mori faktin e pranimit të fajësisë 

në shqyrtim gjyqësor, keqardhjen e shfaqur nga i akuzuari dhe kërkim faljen e tij, gjendjen e tij 

familjar, i njëjti është mbajtës i vetëm i familjes, si faktin se bazuar në evidencat penale  nga 

koha e kryerjes së veprës penale e deri në kohën e gjykimit i njëjti nuk figuron si kryes i ndonjë 

vepre të re penale në Republikën e Kosovës, ndërsa rrethanë posaçërisht rëndues gjykata nuk 

gjeti, prandaj, të akuzuarit i shqiptoj dënimin me gjobë me bindje se dënimi i shqiptuar ndaj të 

akuzuarit, i përgjigjet shkallës së rrezikshmërisë shoqërore të veprës penale dhe përgjegjësisë 

penale të akuzuarit dhe do të ndikojë në risocializimin dhe riedukimin e tij si dhe do të ndikoj 

tek të tjerët që mos të kryejnë vepra penale çka është edhe qëllimi i shqiptimit të dënimit komfor 

nenit 38 të KPRK. 
 

Vendimi mbi shpenzimet e procedurës penale dhe paushallit gjyqësor, u mor në bazë të nenit 

452, par. 1, të KPP-së ndërsa lidhur taksën për programin e kompensimit të viktimave u mor 

konform nenit 36 par 3, pika 3.1, të Ligjit për Kompensimin e Viktimave të Krimit (Ligji nr. 

08/L-109). 

 

Vendimi mbi udhëzimin e palës së dëmtuar në kontest civil u mor konform nenit 462 par.2 të 

KPPK-së. 

 

Gjykata konform nenit 277 të KPPK-së, ka urdhëruar konfiskimin e përhershëm të veturës së 

tipit S. O. me targa – /// i cili mjet është përdorur gjatë kryerjes së veprës penale dhe ka udhëzuar 

Agjencinë për Administrimin e Pasurisë së Sekuestruar ose të Konfiskuar që të shesë, likuidojë 

ose të mbajë pasurinë e specifikuar. 

 

Mbi bazën e të dhënave si më lart, në bazë të nenit 322 dhe 364 të KPPRK-së, u vendos si në 

dispozitivin e këtij aktgjykimi. 

 

 

GJYKATA THEMELORE NË PRISHTINË 

Departamenti Special 

PS.nr.58/2022, datë 23.06.2023 

 

                                                                                   

Bashkëpunëtori Profesional,                 Kryetari i trupit gjykues- Gjyqtari, 

Laurant Avdyli                                                                                Kujtim Krasniqi  

_______________      _____________________ 

 

 

UDHËZIMI JURIDIK: 

Kundër këtij aktgjykimi ankesë mund të paraqesin personat e autorizuar brenda 30 (tridhjetë) 

ditësh,  nga dita e dorëzimit të kopjes së aktgjykimit. Ankesa bëhet përmes kësaj Gjykate, për 

Gjykatën e Apelit të Kosovës. 

